
Campos de futbol, centros de ensino, poligonos industriais, estradas, campus universitarios, estaleiros e outras moitas infra-
estruturas tefien sido construidas sobre humidais. Outro tanto ten sucedido con ecosistemas de menor tamaio como lagoas,
charcas ou pozas. A desaparicion destes lugares contriblie ao empobrecemento da nosa paisaxe, a extincion de comunidades
de flora e fauna, e a perda dos beneficios ecosistémicos que nos ofrecen.

E facil imaxinar que se espazos de
medianas ou grandes dimensions (Ribei-
ras do Louro, Xunqueira do Lagares..)
dificilmente tefien resistido até hoxe, que
non tera sucedido con centos de peque-
nos humidais que a toponimia nos indica.

Botando unha ollada ao mapa de
Galiza podemos observar un grande
numero de lugares que incorporan 0s
nomes de brafia, xunqueira ou gandara.
Tamén podemos atopar aqueles que
levan na sua toponimia as palabras char-
ca, poza ou lagoa, hoxe en dia converti-
dos en plantacions de eucaliptos, vifiedos
ou rotondas.

A European Pond Conservation Net-
work (EPCN) ponlle unha cifra a esta
situacion e calcula que nalguns paises da
Union Europea poderia ter desaparecido
até 0 90% destes pequenos humidais.

Afortunadamente nos ultimos anos
estan xurdindo numerosas iniciativas que
desde o ambito cientifico até o divulgati-
vo e practico (recuperacion e creacion de
charcas) traballan coa finalidade de
divulgar a importancia destes espazos e
contribuir @ sia conservacion.

Se falamos de habitats de auga doce,
seguramente pensemos en rios ou lagoas,
pero poucas Veces reparamos en peque-
nos humidais como charcas ou pozas.
Porén, os milléns de pequenas masas de
auga con menos de 10Ha de superficie
supofien, sequndo a EPCN, o 30% da
auga superficial estancada do planeta.

Na literatura, nin sequera entre as
diferentes entidades a prol da conserva-
cion dos humidais, existe un consenso
sobre cal € a definicion axeitada para
definir as “charcas”. Por facer unha apro-
ximacion, poderiamos dicir que son luga-
res naturais ou de orixe antropica onde a
auga doce, de caracter estacional ou per-

A construcion de infraestruturas (foxo de silo, na foto) ou a intensificacion dos cultivos no rural

tefien destruido centos de charcas.

manente, ocupa mais de 1m2 e menos de
2Ha.

As charcas son pequenos ecosistemas
cun grande interese para a biodiversida-
de. Moitas delas acollen especies en peri-
go, endémicas ou escasas, incluidas na
Directiva Habitats, ou nos Libros Vermel-
los de flora e de fauna. En Galiza, algu-
nhas charcas son fundamentais para a
supervivencia de moitas especies de her-
petos como o sapo de esporons (Peloba-
tas cultripes) ou o sapoconcho europeo
(Emys orbicularis); e tamén de fieitos
como Marsilea quadrifolia. Outro tanto
podemos dicir de odonatos, moluscos,
plantas, etc.

Estudos recentes tefien demostrado
como 0s pequenos humidais contriblen a
biodiversidade rexional, incluso mais que
rios e lagoas, referindose alguns deles a
diversidade de macroinvertebrados ou a
vexetacion acuatica (ver grafica).

As charcas tamén cumpren unha fun-
cion conectora entre diferentes habitats
de auga doce converténdose en impor-
tantes corredores ecoloxicos, como se
expdn no artigo 10 da Directiva Habitats.

Alén das charcas naturais, que deben
a sua orixe a procesos xeoldxicos, tamén
hai unha considerabel cantidade e diver-
sidade delas froito da actividade humana.
Desde a antigliidade os galegos e as gale-
gas vimos adaptandonos ao medio e

As charcas acollen interesantes comunidades de fauna e flora.

modificando a paisaxe, creando nese pro-
ceso multitude de microhabitats asocia-
dos a auga. Exemplo disto son os pozos
de rega que, aproveitando mananciais ou
a chuvia, recollian auga para logo levala
aos prados e mantelos verdes durante
mais tempo. Outra mostra pode ser a
multitude de charcas que se naturaliza-
ron ao abandonarse explotacions minei-
ras, canteiras, ou areeiras, acollendo hoxe
en dia pequenos pero interesantes humi-
dais cun notabel valor ecoloxico.

Non deberiamos esquecer as charcas
artificiais feitas para xardins (ex. Pazo de
Oca) construidas polo seu valor estético e
de goce, ou outros puntos de auga artifi-
ciais como lavadoiros, neveiras, fontes
que, alén do seu uso tradicional, poden
chegar a ter un elevado valor patrimonial
e etnografico. Todos eles igual de impor-
tantes e valiosos para a conservacion do
noso patrimonio.

Alén disto, € necesario lembrar que as
charca ofrécennos servizos ecosistémicos
e axudannos a loitar contra o cambio cli-
matico, xa que funcionan como reservo-
rios de auga doce, captadores de CO, ou
tamén como sistemas de depuracion
natural.

Como diciamos, numerosas infraes-
truturas construidas durante o ultimo
século tefien destruido unha manchea de
charcas ao longo do territorio, debido en
parte a sua escasa consideracion e a falta
de proteccion. Esta situacion que se repi-
te en toda a zona costeira de Galiza e nas
grandes vilas e cidades tamén se repro-
duce no medio rural, onde tefien desapa-
recido multitude de charcas tanto natu-
rais como artificiais. O cambio cara a
agricultura intensiva, aterramento, dre-
naxe, sobreexplotacion de acuiferos, etc.,
e 0 abandono de practicas agricolas tra-
dicionais como as pozas de rega, estan
facendo desaparecer centos de pequenos
humidais naturais e construidos.

Outras ameazas son a excesiva regu-
lacion dos cursos fluviais, que impide os
remansos en terreos aluviais que adoitan
crear charcas despois das enchentes
invernais, tamén a introducion de espe-
cies exoticas invasoras ou o uso das char-
cas como vertedoiros.

Os pequenos humidais carecen hoxe
en dia dunha proteccion efectiva e real. A
Directiva Marco de Auga considérase de
aplicacion so para masas de auga supe-
riores as 50 Ha, polo que estes espazos
quedan féra da normativa europea. Unha
via para a sta conservacion, como apun-
ta a EPCN, pode ser a creacion de char-
cas para certos anfibios ameazados dos
Anexo Il da Directiva Habitats; porén,
esta medida ¢ insuficiente para charcas
con outras moitas especies importantes
que € necesario protexer e conservar.

Asi pois, € preciso asegurar que a
lexislacion e as politicas nacionais e
europeas de biodiversidade e xestion de
augas sexan aplicabeis e efectivas para a
proteccion das charcas. En diferentes
paises de Europa estase avanzando nesta
lina desenvolvendo estratexias nacionais
de conservacion de pequenos humidais
como xa se fixo en Francia, Suiza, Alema-
fia ou Reino Unido onde se tefien inclui-
do as charcas como habitats prioritarios
na conservacion da biodiversidade.

As charcas son espazos pequenos e
sensibeis as alteracions do medio, pero
tamén son elementos moi agradecidos a
accions relativamente sinxelas. A EPCN
elaborou unha estratexia europea basea-
da en catro cuestions chave para prote-
xer as charcas:

1. Politica e lexislacion. O obxectivo ¢
garantir unha lexislacion efectiva a
nivel europeo. Asegurar a representa-
cion das charcas nas redes oficiais de
areas protexidas e consequir respaldo
e financiamento para avanzar na con-
servacion das charcas.

2. Investigacion e seguimento. Son pre-
cisos mais traballos de investigacion

Charca formada tras o abandono dunha antiga
barreira.

centrados na bioloxia e ecoloxia des-
tes ecosistemas. Estudos sobre os
impactos e ameazas das charcas,
desenvolvemento de estratexias de
seguimento e mellora do cofiecemen-
to sobre o seu papel na conservacion
de especies. Estas areas de estudo
contribuirdn & conservacion, xestion,
creacion e sequimento de charcas.

3. Comunicacion e concienciacion. For-
mulase a necesidade de sensibilizar &
cidadania, desde os politicos, cientifi-
cos e xestores até o publico xeral,
sobre o valor e a importancia das
charcas, asi como fomentar boas
practicas nestes ecosistemas.

4. Proteccion e mellora. Sera necesario
traballar no terreo para protexer os
sitios clave e crear novas charcas que
substituan as xa destruidas. Para iso
deberianse establecer redes nacionais
que identifiquen Areas Importantes
para as charcas, proporcionen consel-
los de boas practicas e promovan a
slia conservacion mediante iniciativas
como a custodia do territorio.

ADEGA xa traballou neste ambito co
Proxecto Castieixas (ver Cerna 60, pax.
40-41) e con pequenas actuacions de
intervencion e denuncia; pero agora pon
en marcha unha nova iniciativa, Charcas
con vida, que pretende paliar algunhas
das cuestions tratadas neste artigo. Le as
seguintes paxinas para cofiecer este pro-
xecto.

*

Ramsés Pérez e Lucia Parente son educadores
ambientais de ADEGA.

+info: http://campus.hesge.ch/epcn/
welcome.asp





